
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՆԱՆԿՈՒԹՅԱՆ ԴԱՏԱՐԱՆԻ ԴԱՏԱՎՈՐՆԵՐԻ ԹՎԱԿԱԶՄԸ ԿՐՃԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՐԵՎԱՆ ՔԱՂԱՔԻ ԱՌԱՋԻՆ ԱՏՅԱՆԻ ԸՆԴՀԱՆՈՒՐ ԻՐԱՎԱՍՈՒԹՅԱՆ ՔԱՂԱՔԱՑԻԱԿԱՆ ԴԱՏԱՐԱՆԻ, ԿՈՏԱՅՔԻ ՄԱՐԶԻ ԱՌԱՋԻՆ ԱՏՅԱՆԻ ԸՆԴՀԱՆՈՒՐ ԻՐԱՎԱՍՈՒԹՅԱՆ ԴԱՏԱՐԱՆԻ ԵՎ ՀԱԿԱԿՈՌՈՒՊՑԻՈՆ ԴԱՏԱՐԱՆԻ ԿՈՌՈՒՊՑԻՈՆ ՀԱՆՑԱԳՈՐԾՈՒԹՅՈՒՆՆԵՐԻ ՎԵՐԱԲԵՐՅԱԼ ՎԱՐՈՒՅԹՆԵՐՈՎ ՄԱՍՆԱԳԻՏԱՑՄԱՄԲ ԴԱՏԱՎՈՐՆԵՐԻ ԹՎԱԿԱԶՄՆ ԱՎԵԼԱՑՆԵԼՈՒ ՎԵՐԱԲԵՐՅԱԼ ԱՌԱՋԱՐԿՈՒԹՅԱՆԸ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
Բարձրագույն դատական խորհրդի 2023 թվականի հունիսի 12-ի թիվ ԲԴԽ-57-Ո-189, թիվ ԲԴԽ-57-Ո-190 և թիվ ԲԴԽ-57-Ո-191 որոշումներով Հանրապետության նախագահին է առաջարկվել սնանկության դատարանի թվով 3 դատավորների թեկնածությունները՝ Երևան քաղաքի առաջին ատյանի ընդհանուր իրավասության քաղաքացիական դատարանի դատավորի թափուր պաշտոններում նշանակելու համար։ Այնուհետև, Հանրապետության նախագահի 14.06.2023թ. թիվ ՆՀ-194-Ա, թիվ ՆՀ-195-Ա և թիվ ՆՀ-196-Ա հրամանագրերով Սնանկության դատարանի թվով 3 դատավորներ նշանակվել են Երևան քաղաքի առաջին ատյանի ընդհանուր իրավասության քաղաքացիական դատարանի դատավորներ։
Սնանկության դատարանի նախագահի 16.06.2023թ. թիվ ԴԴԱ-6 28450/23 գրությամբ՝ դատարանի բնականոն գործունեության ապահովման նպատակով, Բարձրագույն դատական խորհրդին առաջարկվել է քննարկել Սնանկության դատարանի դատավորների թվակազմը 3 դատավորով կրճատելու և նշված դատարանի դատավորների ընդհանուր թվակազմը 13-ը դարձնելու հարցը։ 
 Երևան քաղաքի առաջին ատյանի ընդհանուր իրավասության քաղաքացիական դատարանի նախագահի 15.06.2023թ. թիվ ԴԴԱ-8.2 40086/23 գրությամբ տեղեկացվել է, որ դատավորների գերծանրաբեռնվածությամբ պայմանավորված, անհնարին է դառնում դատարանի կողմից ողջամիտ ժամկետում գործերի քննության իրականացումը, հիմքում ունենալով մի շարք դատավորների վարույթում մինչև 4800 քաղաքացիաիրավական ոլորտի գործեր գտնվելու հանգամանքը։ Նշվածով պայմանավորված՝ Բարձրագույն դատական խորհրդին առաջարկվել է քննարկել Երևան քաղաքի առաջին ատյանի ընդհանուր իրավասության քաղաքացիական դատարանի դատավորների թվակազմն առնվազն 2 դատավորով ավելացնելու հնարավորության հարցը։
Կոտայքի մարզի առաջին ատյանի ընդհանուր իրավասության դատարանի նախագահի 19.06.2023թ. թիվ ԴԴԱ-9-Ե 46473/23 գրությամբ տեղեկացվել է, որ դատարանը գործում է գերծանրաբեռնված, փաստացի՝ 4 դատավորի թվակազմով՝ պայմանավորված դատավորներից մեկի՝ նպատակային արձակուրդում (հղիության և ծննդաբերության) գտնվելու, մեկ թափուր հաստիքի առկայության հանգամանքներով, որոնք հանգեցրել են դատարանում գործերի բաշխման համաչափության ապահովման անհնարինության։ Հաշվի առնելով տվյալ դատարանի նստավայրերի սպասարկման տարածքների և քաղաքացիական մասնագիտացում ունեցող դատավորների փաստացի ծանրաբեռնվածությունը՝ Բարձրագույն դատական խորհրդին առաջարկել է քննարկել Կոտայքի մարզի առաջին ատյանի ընդհանուր իրավասության դատարանի դատավորների թվակազմն առնվազն 2 դատավորով ավելացնելու հնարավորության հարցը։
Հակակոռուպցիոն դատարանի նախագահը, 30.08.2023թ. թիվ ԴԴԱ-7-Ե-18800 գրությամբ խնդրել է քննարկել Հակակոռուպցիոն դատարանում կոռուպցիոն հանցագործությունների վերաբերյալ վարույթներով մասնագիտացմամբ դատավորների թվակազմի ավելացման հարցը՝ համապատասխան դատավորների ծանրաբեռնվածության հիմնավորմամբ և գործերը ողջամիտ ժամկետում քննելու ու լուծելու անհրաժեշտության հրամայականով։
Քննարկելով Հակակոռուպցիոն դատարանի նախագահի գրությամբ ներկայացված առաջարկությունը՝ Բարձրագույն դատական խորհուրդը 31.08.2023թ. նիստում կայացրել է արձանագրային որոշում Խորհրդի 2023 թվականի հունիսի 26-ի նիստում կայացված արձանագրային որոշումը փոփոխելու մասնավորապես, Սնանկության դատարանի դատավորների թվակազմը 3-ով կրճատելու, և կրճատված դատավորների թվի հաշվին՝ Երևան քաղաքի առաջին ատյանի ընդհանուր իրավասության քաղաքացիական դատարանի դատավորների թվակազմը՝ 2-ի փոխարեն 1-ով, Կոտայքի մարզի առաջին ատյանի ընդհանուր իրավասության դատարանի դատավորների թվակազմը 1-ով, Հակակոռուպցիոն դատարանի դատավորների թվակազմը (կոռուպցիոն հանցագործությունների քննության գործերով մասնագիտացման դատավոր) 1-ով ավելացնելու վերաբերյալ։
Ելնելով վերոգրյալից, հաշվի առնելով Հակակոռուպցիոն դատարանի կոռուպցիոն հանցագործությունների վերաբերյալ վարույթներով մասնագիտացմամբ դատավորների, ինչպես նաև  նշված մյուս երկու դատարաններում քաղաքացիական մասնագիտացման դատավորների ծանրաբեռնվածությունը, գործերի բաշխման համաչափության ողջամիտ հարաբերակցության ապահովման հրամայականը՝ անհրաժեշտ է Սնանկության դատարանի դատավորների թվակազմը 3-ով կրճատել, և կրճատված դատավորների թվի հաշվին՝ Երևան քաղաքի առաջին ատյանի ընդհանուր իրավասության քաղաքացիական դատարանի դատավորների թվակազմը՝ 1-ով, Կոտայքի մարզի առաջին ատյանի ընդհանուր իրավասության դատարանի դատավորների թվակազմը՝ 1-ով և Հակակոռուպցիոն դատարանի կոռուպցիոն հանցագործությունների վերաբերյալ վարույթներով մասնագիտացմամբ դատավորների թվակազմը 1-ով ավելացնել։
	2. Ակնկալվող արդյունքը
Սույն որոշման նախագծի ընդունման արդյունքում հնարավոր կլինի ապահովել դատարաններում կոռուպցիոն հանցագործությունների վերաբերյալ վարույթներով մասնագիտացմամբ դատավորների, քաղաքացիական մասնագիտացման դատավորների ծանրաբեռնվածությունը, գործերի բաշխման համաչափության ողջամիտ հարաբերակցության ապահովումը:
3.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
4.Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունnւմը Հայաստանի Հանրապետության 2023 թվականի պետական բյուջեի եկամուտների և ծախսերի փոփոխություն չի առաջացնի:
5.Նախագծի ընդունման առնչությամբ ընդունվելիք այլ իրավական ակտերի  նախագծերը կամ դրանց ընդունման անհրաժեշտության բացակայության մասին
ՀՀ կառավարության սույն որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
	 6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագծի ընդունումը կապված չէ ռազմավարական փաստաթղթերի հետ:


